
ᐃᓗᓕᖏᑦ: 
 

1. ᓱᓇᓕᕆᓂᖅ ᐊᒻᒪᓗ ᐅᖃᐅᓯᑦᓭᔭᕈᑎᓂᒃ ᑕᑯᒍᑎ 
1. ᓄᓇᕕᒻᒥ ᐃᓄᐃᑦ ᐊᓂᕐᕋᓚᕆᖓ 
2. ᒪᑭᕝᕕᒃ ᐊᒻᒪᓗ ᓄᓀᑦ ᐊᑦᔨᒌᒥᒃ ᐊᑐᕐᑕᐅᔪᑦ ᐊᒻᒪᓗ ᓇᔪᕐᑕᐅᔪᑦ (AEUO-ᓃᑦᑐᑦ) 
3. ᑐᑭᒧᐊᒍᑎᔪᒥᒃ ᐸᕐᓇᓂᖅ NILCA-NLCA  
4. ᐃᓱᓕᒍᑎ 
5. ᐃᓘᓐᓈᒍᑦ ᐅᓕᕐᓀᕈᑎ - ᒪᑭᕝᕕᒃ 

 

ᐅᖃᕆᐊᑭᓈᕈᑏᑦ: 
 

AEUO: ᓄᓀᑦ ᐊᑦᔨᒌᒥᒃ ᐊᑐᕐᑕᐅᔪᑦ ᐊᒻᒪᓗ ᓇᔪᕐᑕᐅᔪᑦ 
DNLUP: 2021-ᒥ ᐊᓪᓚᒋᐊᖕᖓᐅᑎ ᓄᓇᕗᑦ ᓄᓇᐅᑉ ᐊᑐᕐᑕᐅᒍᑎᖏᓐᓂᒃ ᐸᕐᓇᓯᒪᐅᑎᖓᓂᒃ, ᐅᕝᕙᓗᓘᓐᓃᑦ 
2016-ᒥ ᐊᓪᓚᒋᐊᖕᖓᐅᑎ ᓄᓇᕗᑦ ᓄᓇᐅᑉ ᐊᑐᕐᑕᐅᒍᑎᖏᓐᓂᒃ ᐸᕐᓇᓯᒪᐅᑎᖓᓂᒃ  
KivIA: ᑭᕙᓪᓕᒥ ᐃᓄᐃᑦ ᑲᑐᑦᔨᖃᑎᒌᓐᓂᖓᑦ 
KitIA: ᕿᑎᕐᒥᐅᑦ ᐃᓄᐃᑦ ᑲᑐᑦᔨᖃᑎᒌᓐᓂᖓᑦ 
ᒪᑭᕝᕕᒃ: ᒪᑭᕝᕕᒃ ᑯᐊᐳᕇᓴᓐ 
NPC: ᓄᓇᕗᑦᒥ ᐸᕐᓇᕈᑎᓄᑦ ᑲᑎᒪᔩᑦ 
NA:  ᓄᓇᕗᑦ ᐊᖏᖃᑎᒌᓐᓂᖓ 
NILCA: ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᓐᓂᖓ 
NISA: ᓄᓇᕕᒻᒥ ᐃᓄᐃᑦ ᓄᓇᑖᕐᕕᖏᑦᑕ ᐃᓂᖓ 
NTI:  ᓄᓇᕗᑦ ᑐᖕᖓᕕᒃ ᑎᒥᖓ 
NMR: ᓄᓇᕕᐅᑉ ᑕᕆᐅᖁᑎᖓ 
NMRPC: ᓄᓇᕕᐅᑉ ᑕᕆᐅᖓᓂ ᐸᕐᓇᕈᑎᓄᑦ ᑲᑎᒪᔩᑦ 
NSA: ᓄᓇᕗᑦ ᓄᓇᑖᕐᕕᖏᑦᑕ ᐃᓂᖓ 
QIA: ᕿᑭᕐᑕᓂ ᐃᓄᐃᑦ ᑲᑐᑦᔨᖃᑎᒌᓐᓂᖓ 
ᓴᓇᕐᕈᑎᒃ: 2002-ᒥ ᑯᐯᒃ-ᓄᓇᕕᒃ ᒪᑭᑕᐅᑎᓂᒃ ᐊᒻᒪᓗ ᓄᓇᓕᓐᓂᒃ ᐱᕙᓪᓕᐊᑎᑦᓯᒍᑎᓂᒃ ᐱᖃᑎᒌᓐᓂᒧᑦ 
ᐊᖏᖃᑎᒌᒍᑎ  
VSECs: ᐊᓐᓂᓇᕐᑐᑦ ᐃᓄᓐᓄ-ᒪᑭᑕᐅᑎᓄᑦ ᐃᓚᐅᕐᑑᑏᑦ 

 

1. ᓱᓇᓕᕆᓂᖅ ᐊᒻᒪᓗ ᐅᖃᐅᓯᑦᓭᔭᕈᑎᓂᒃ ᑕᑯᒍᑎ 

ᑖᒃᑯᐊ ᑭᖑᓪᓕᐹᑦ ᐊᓪᓚᓯᒪᔪᕐᑎᒍᑦ ᐅᖃᐅᓯᑦᓭᔭᕈᑏᑦ ᓄᐃᑕᐅᓯᒪᔪᑦ ᓄᓇᕗᑦᒥ ᐸᕐᓇᕈᑎᓄᑦᑦ ᑲᑎᒪᔨᓄᑦ (NPC) 
ᒪᑭᕝᕕᒃ ᑯᐊᐳᕇᓴᒥᒃ (ᒪᑭᕝᕕᒃ) ᑭᒡᒐᑐᕐᑎᓗᒋᑦ ᓄᓇᕕᐅᑉ ᐃᓄᖏᓐᓂᒃ. ᑲᒪᒋᔭᓖᑦ ᓄᓇᓂᒃ ᐊᑦᔨᒌᒥᒃ ᐊᑐᕐᑕᐅᔪᓂᒃ 
ᓇᔪᕐᑕᐅᓱᑎᓪᓗ (AEUO) ᓇᓗᓀᕐᑕᐅᓯᒪᔪᓂᒃ ᒪᓕᒐᕐᒥ 40-ᒥ ᓄᓇᕗᑦᒥ ᓄᓇᑖᕐᓂᒧᑦ ᐊᖏᖃᑎᒌᓐᓂᒥ (NA) ᐊᒻᒪᓗ 
ᒪᓕᒐᕐᒥ 27-ᒥ ᓄᓇᕕᒻᒥ ᐃᓄᐃᑦ ᓄᓇᑖᕐᓂᒧᑦ ᐊᖏᖃᑎᒌᓐᓂᖓᓂ (NILCA). ᐅᖃᕆᐊᓕᕐᕿᑐᑦ ᐃᓗᓕᕐᓂᒃ 
ᒪᑭᕝᕕᐅᑉ ᓄᐃᓯᒪᔭᖏᓐᓄᑦ ᓄᕕᒻᐱᕆ 18, 2022-ᒥ, ᐃᓄᓕᒫᓂᒃ ᑐᓴᕆᐊᕐᓯᒪᓂᖃᕐᑎᓗᒋᑦ (ᐃᖃᓗᓐᓂ 
ᑲᑎᒪᓂᖓᓂ). 

ᐊᑐᕐᓱᒍ ᑖᓐᓇᑑᑦᓱᓂ ᑭᒡᒐᐅᓂᖓ ᐃᓄᓐᓄᑦ ᓄᓇᕕᒻᒥᐅᓄᑦ ᐱᑦᔪᑎᓕᑎᒍᑦ AEUO-ᓂᒃ ᒪᓕᑦᓱᓂ NILCA-ᒥᒃ ᐊᒻᒪᓗ 

NA-ᒥᒃ, ᑖᓐᓇ ᐅᖃᐅᓯᑦᓭᕈᑎ ᓄᐃᑦᓯᕗᖅ ᒪᑭᕝᕕᐅᑉ ᖃᓄᐃᓕᖓᓂᓪᓚᕆᖓᓂᒃ ᓄᓇᐅᑉ ᐊᑐᕐᑕᐅᓂᖓᑕ ᓇᓗᓀᕈᑎᖓ 
ᐱᑦᔪᑎᒋᑦᓱᒍ AEUO-ᓄᑦ ᐊᑐᕐᑐᓴᐅᑎᓪᓗᒍ ᑫᒥᑕᐅᓯᒪᔪᖅ 2021-ᒥ ᐊᓪᓚᒋᐊᖕᖓᐅᑎᓂ ᓄᓇᕗᑦᒥ ᓄᓇᐅᑉ 
ᐊᑐᕐᑕᐅᒍᑎᖏᓐᓂᒃ ᐸᕐᓇᓯᐅᑎᒥᒃ (DNLUP).   

ᑕᑯᕙᓪᓚᐳᒍᑦ ᑖᓐᓇ ᔫᓂ 2021-ᓂᑕᖅ DNLUP (2021 DNLUP) ᓄᑕᐅᓯᓕᕆᐊᕐᓯᒪᑐᐃᓐᓇᓱᓂ ᐊᑦᔨᐅᒋᐊᖓ  
2016-ᓂᑕᕐᒧᑦ NPC-ᑯᑦ DNLUP-ᖓᓄᑦ. 2016-ᓂᑕᕐᒥ DNLUP-ᒥ, AEUO-ᓃᑦᑐᑦ ᑕᒣᓐᓄᑦ ᐱᒋᔭᐅᔪᑦ ᒪᑭᕝᕕᒧᑦ 
ᐊᒻᒪᓗ ᓄᓇᕗᑦ ᑐᖕᖓᕕᒻᒧᑦ (NTI) ᓇᓗᓀᕐᑕᐅᓯᒪᔪᑦ ᑫᒥᑕᐅᓯᒪᔫᑉ ᓴᐳᒻᒥᔭᐅᔪᑦ ᓄᓀᑦ (ᐃᓱᖃᕐᑎᑕᐅᔪᖅᒃ 
ᐊᑐᕈᓐᓇᓂᖓ) ᓇᓗᓀᕐᑕᐅᒍᑎᖓᑕ ᐊᑖᓃᑦᑐᓴᐅᑎᓪᓗᒋᑦ. ᑭᒡᒐᑐᕐᑏᑦ ᐃᓚᖏᑦ ᓄᓇᓕᓐᓄᑦ ᑯᒻᒪᓲᑎᓕᓐᓄᑦ 
ᐊᑭᑐᑦᓴᓂᕋᕐᑎᓗᒋᑦ AEUO-ᓃᑦᑐᑦ ᓇᓗᓀᕐᑕᐅᒍᑎᖃᓚᐅᕐᐸᑕ ᓴᐳᒻᒥᔭᐅᒍᑎᒥᒃ ᖃᓄᒐᓚᒃ, ᑌᑦᓱᒪᓂᐅᑎᓪᓗᒍ ᒪᑭᕝᕕᒃ 
ᐊᒻᒪᓗ ᓄᓇᕗᑦ ᑐᖕᖓᕕᒃ ᐱᐅᓂᕐᓴᖁᑎᖃᓚᐅᔪᔪᑦ ᐅᒃᑯᐃᖔᕐᓂᓴᒥᒃ ᐃᓕᑕᕆᔭᐅᒍᑎᓕᒻᒥᒃ ᓇᓗᓀᕐᑕᐅᒍᑎᖃᕐᐸᑕ, 
ᐱᓗᐊᕐᑐᒥᒃ ᑕᒣᓐᓄᑦ ᓄᓀᑦ ᐱᒋᔭᐅᓂᖓ ᐊᒻᒪᓗ ᓂᕆᐅᒋᔭᐅᔪᑦ ᐊᐅᓚᑦᓯᔨᖃᕈᑏᑦ ᑕᕝᕙᓂ ᓄᓇᖓᓂ 
ᒪᑭᑕᐅᒋᐊᖃᓚᖓᔪᑦ ᐊᑐᕆᐊᖃᕐᑎᓯᓚᖓᓂᑯᖓᓄᑦ ᐃᓄᐃᑦ ᑐᑭᑖᕐᑎᐅᓂᖓᓂᒃ ᐊᒻᒪᓗ ᐊᐅᓚᑦᓯᔨᐅᓂᖓᓂᒃ. ᑌᒣᒻᒪᑦ, 
ᓱᕐᕋᕆᐊᓪᓚᕕᖃᖕᖏᑐᒥᒃ ᓴᐳᒻᒥᔭᐅᒍᑎᓕᓐᓂᒃ ᓄᓇᓂᒃ ᓇᓗᓀᕐᓯᖁᔨᓂᖅ ᑫᓪᓗᐊᑕᐅᔪᖅ 2016-ᓂᑕᕐᒥ DNLUP-ᒥ 
ᐊᑐᕐᑐᓴᐅᑎᓪᓗᒍ AEUO-ᓄᑦ ᐱᐅᖕᖏᒋᔭᐅᓯᒪᕗᖅ ᒪᑭᕝᕕᒧᑦ ᐊᑦᔨᒌᖕᖏᑐᑦ ᐱᑦᔪᑕᐅᑎᓪᓗᒋᑦ:    

- ᑫᒥᑕᐅᔪᖅ ᐃᓪᓗᒌᑦᑎᓯᖕᖏᑐᖅ ᑭᖕᖒᒪᓇᕐᑐᓂᒃ ᐊᒻᒪᓗ ᐱᔪᒪᔭᐅᔪᓂᒃ ᑕᒣᓐᓄᑦ ᐱᔪᓐᓇᓂᕐᓂᒃ ᑎᒍᒥᐊᖃᑎᒌᓄᑦ, 
ᐃᓕᑕᕐᓯᒐᓗᐊᕐᓱᓂ ᒪᑭᑕᐅᑎᑎᒍᑦ ᐱᔪᓐᓇᓂᕆᔭᐅᔪᓂᒃ ᑭᓯᐊᓂᓗ ᓱᓕ ᐱᐅᓕᒪᒍᒪᑦᓱᒋᑦ ᑐᕌᕐᑕᐅᔪᓂᒃ ᐅᖃᕐᑕᐅᔪᓄᑦ 
ᐱᔪᓐᓇᓂᕐᓂᒃ ᑎᒍᒥᐊᕐᑐᓄᑦ;  

- ᑭᓪᓗᓂᑦᑐᖅ ᐸᕐᓇᓯᒪᐅᑎᒃ 2014 ᓄᓇᓕᓐᓂᒃ ᐃᓱᒪᑦᓴᓯᐅᕈᑎᓄᑦ ᑐᓴᕐᑎᓯᒍᑎᒥᒃ: ᓄᓇᕕᐅᑉ ᓄᓇᒻᒪᕆᖓᓄᑦ ᑐᕌᖓᒐᓗᐊᕐᓱᓂ, 
ᑖᓐᓇ ᑐᓴᕐᑎᓯᒍᑎ ᑫᓪᓗᐊᑐᖅ ᐃᓪᓗᒌᑦᑎᓯᐊᕐᑐᒥᒃ ᐸᕐᓇᓂᕐᒥᒃ ᓄᓇᕕᒻᒥ ᐃᓄᐃᑦ ᓄᓇᓕᒫᖓᓂᒃ, ᐱᕕᖃᕐᑎᓯᓗᓂ 
ᒪᑭᑕᔭᓪᓗᐊᒥᒃ ᐊᒻᒪᓗ ᐊᑭᒪᔫᑎᔪᒥᒃ ᐱᕙᓪᓕᐊᓂᕐᒥᒃ ᓄᓇᕕᒻᒥ ᐃᓄᓐᓄᑦ; 

- ᐱᕕᓕᐅᕐᓯᒪᖕᖏᑐᖅ ᓱᕙᓪᓕᓇᕐᑐᒥᒃ ᐊᒻᒪᓗ ᓈᒻᒪᑐᒥᒃ ᐃᓱᒪᑦᓴᓯᐅᕐᓂᒥᒃ ᖃᓂᒋᔭᐅᔪᓂᒃ ᓄᓇᕕᒻᒥ ᓄᓇᓕᓐᓂᒃ ᓴᐳᒻᒥᐅᑎᐅᑉ 
ᑫᒥᑕᖓᑕ ᐅᖃᑦᓯᐊᓂᕐᓴᕆᓗᒍ ᑐᑭᓯᓐᓇᑎᑕᐅᒍᑎᑦᓴᖓᓂᒃ, ᓱᕐᕋᕕᖃᖕᖏᑐᐃᓪᓗ ᓱᕖᕈᑦᔨᒍᑏᑦ ᐊᑐᕆᐊᖃᕐᑎᑕᖏᑦ, ᒪᑭᕝᕕᒃ 
ᑖᓐᓇᑑᑦᓱᓂ ᐊᒻᒪᓗ ᐊᓯᖃᕋᓂ ᑭᒡᒐᓚᕆᑑᒐᓗᐊᕐᑎᓗᒍ ᐃᓄᓐᓄᑦ ᓄᓇᕕᒻᒥᐅᓄᑦ AEUO-ᓂᒃ ᑲᒪᒍᑕᐅᔪᑦ ᐊᒻᒪᓗ 
ᐱᔪᓐᓇᓂᖃᕈᑏᑦ ᑕᒣᓐᓄᑦ ᐱᒋᔭᐅᔪᑦ ᑌᑲᓂ ᐱᑦᔪᑎᒋᓗᒋᑦ; 

- ᐱᒋᐊᕐᓂᓚᕆᖓᓂ ᐃᓱᐃᓪᓕᑎᕆᑐᐃᓐᓇᕆᐊᓕᒃ ᐱᔪᓐᓇᓂᖃᕐᓂᖏᓐᓂᒃ ᓄᓇᕕᒻᒥᐅᑦ ᐃᓄᐃᑦ ᑕᒪᒃᑯᓄᖓ ᖃᓕᕇᑦᑎᕕᓐᓄᑦ 
ᓄᓇᓄᑦ ᒥᑭᓪᓕᑎᕆᒍᓐᓇᕋᒥ ᓄᓇᐅᑉ ᐊᑐᕐᓂᖃᕐᓂᖓᓂᒃ ᐱᕕᑭᓪᓕᑎᕆᓪᓚᕆᓐᓂᒥᒍᑦ ᓯᕗᓂᕐᒥ ᐊᓯᐊᒍᑦ ᐊᑐᕐᓂᐅᒐᔭᕐᑐᓂᒃ 
ᒪᑭᑕᐅᑎᓂᒃ ᐱᕙᓪᓕᐊᒍᑏᑦ ᐃᓚᐅᑎᓪᓗᒋᑦ, ᓱᒐᓗᑦᑐᖅ ᐃᓱᒪᑦᓱᓂ ᖃᓄᐃᓪᓗᐊᑐᒥᒃ ᖃᐅᔨᒪᓂᕐᒥᒃ ᐊᒻᒪᓗ ᖃᐅᔨᒪᒍᑎᑦᓴᓂᒃ 
ᐅᓪᓗᒥ ᐱᑕᖃᑦᓯᐊᖏᓐᓂᖓᓂᒃ ᐱᑦᔪᑎᓕᓐᓂᒃ AEUO-ᓂ ᐱᑦᓴᖁᑎᓂᒃ ᐊᒻᒪᓗ ᐱᒍᑕᐅᒍᓐᓇᑐᓂᒃ;  

- ᐱᕕᖃᕐᑎᓯᖕᖏᑐᖅ ᐱᕙᓪᓕᐊᓂᕐᒥᒃ ᑐᑭᒧᐊᒍᑎᔪᒥᒃ ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᑕᐅᒍᓯᖓᓂᒃ ᐊᑯᓐᓂᒥ ᑲᒪᒋᐊᓕᓐᓄᑦ 
ᑎᒥᐅᔪᓄᑦ ᐊᑦᑐᐊᔪᒥᒃ AEUO-ᓄᑦ, NPC-ᑯᓄᑦ ᐊᒻᒪᓗ ᓄᓇᕕᒻᒥ ᑕᕆᐅᕐᒥᐅᑕᓂᒃ ᐸᕐᓇᕈᑎᓄᑦ ᑲᑎᒪᔨᓄᑦ (NMRPC). 

2021-ᒥ ᑫᒥᑦᓯᒍᑎ AEUO-ᓂᒃ ᑌᓯᔪᖅ “ᐊᓐᓂᓇᕐᑐᒥᒃ ᐃᓄᓐᓄᑦ-ᒪᑭᑕᐅᑎᓄᑦ ᐃᓚᐅᕐᑑᑎᒥᒃ”, 
ᑲᓱᕐᑎᓯᒍᑕᐅᓯᒪᕙᓗᑦᑎᓗᒍ ᐊᑦᑐᐊᔭᐅᔪᑦ ᓄᓇᓖᑦ ᐃᓱᒪᒋᔭᖏᓐᓂᒃ ᐊᒻᒪᓗ ᐱᖃᖃᑎᒌᑦᑐᑦ ᐱᔪᓐᓇᓂᖏᓐᓂᒃ ᐊᒻᒪᓗ 
ᑯᒻᒪᓲᑎᖏᓐᓂᒃ. ᓇᓪᓕᑳᕈᑎᑦᓴᓯ ᐊᒻᒪᓗ ᐊᑐᕐᑕᐅᖁᓇᕐᑐᑦ ᐊᓪᓚᓯᒪᔪᕐᑕᖓ, ᐃᓚᖓᓂ 4.2.3-ᒥ, ᑐᑭᓯᓐᓇᑎᑦᓯᔪᖅ 
ᑖᑦᓱᒪ ᒪᓕᒐᑦᓴᐅᑎᓪᓗᒍ ᐋᕐᕿᑕᐅᖁᔭᐅᔪᒥᒃ: 

ᐋᕐᕿᑕᐅᖁᓇᕐᑐᖅ ᓄᓇᓄᑦ ᐊᑦᔨᒌᒥᒃ ᐊᑐᕐᑕᐅᔪᓄᑦ 
ᐊᒻᒪᓗ ᓇᔪᕐᑕᐅᔪᓄᑦ: 

ᓇᓪᓕᑳᕈᑎᑦᓴᖅ 4 ᐋᕐᕿᑕᐅᖁᓇᕐᑐᖅ (VSEC) 

 
ᑐᑭᖓ: 

ᓇᓪᓕᑳᕈᑎᑦᓴᖅ 4 ᐊᕐᕿᑕᐅᖁᓇᓚᕿᕗᖅ ᖃᐅᔨᒪᑦᓱᓂ ᓄᓀᑦ 
ᐱᒻᒪᕆᐅᓂᖓᓂᒃ ᓄᓇᓯᒪᔪᓄᑦ ᐊᒻᒪᓗ ᖃᒻᒥᐅᓂᕐᐹᖅ ᐊᐅᓚᑦᓯᓂᒃᑯᑦ 
ᐱᐅᓯᑦᓴᒥᒃ ᓄᓇᖁᑎᓖᑦ ᐃᓱᒪᒋᔭᐅᖁᔭᖓᓂᒃ. 

 
ᑐᑭᓯᒪᓂᕗᑦ ᒪᓕᓪᓗᒍ ᑖᓐᓇ ᓇᓪᓕᑳᕈᑎᑦᓴᖅ ᓲᖑᓯᐅᒥᑎᑦᓯᓚᖓᔪᖅ ᐅᐊᕈᑎᒌᓂᒃ ᐊᑐᕐᓂᓕᐅᑉ ᓇᓗᓀᕈᑎᖓᓂᒃ 
ᐃᓚᐅᕐᑐᓗᒍ ᐱᐅᓯᒋᐊᓪᓚᓂᒃ ᑖᒃᑯᐊ, ᑭᖑᓂᖓᓂ, ᓱᕐᕃᓚᖓᒻᒥᑎᓪᓗᒋᑦ ᐱᒋᐊᓕᓐᓂᒃ ᑐᓂᔭᐅᓯᒪᔪᓂᒃ ᑫᓪᓗᐊᑎᓄᑦ 
ᓲᓱᑦᓴᓂᐊᕐᒪᑕ ᐱᕕᖃᕐᑎᓯᓗᑎᓪᓗ ᓇᓗᓀᕐᑕᐅᓯᒪᔪᓂᒃ ᐊᓐᓂᓇᕐᑐᓂᒃ ᐃᓚᐅᕐᑑᑏᓂᒃ. ᓱᓪᓕᑎ ᐅᖃᕐᓗᒍ, 

ᐊᑦᔨᒌᖕᖏᑐᑦ ᓇᓪᓕᑳᕈᑎᑦᓭᑦ ᓇᓗᓀᒃᑯᑕᐅᒐᔭᕐᑐᓂᒃ 2021-ᓂᑕᕐᒥ DLUP-ᒥ ᐱᕙᓪᓕᕆᐊᕐᑕᐅᓯᒪᔪᑦ 
ᐃᒣᓕᖓᓕᕐᓱᑎᒃ:  

 
ᓇᓪᓕᑳᕈᑎ 2021-ᓂᑕᖅ 

NLUP 
ᓯᕗᓪᓕᓂᑕᖅ NLUP ᐅᖃᐅᓯᑦᓭᑦ 

1 ᐊᑐᕈᓐᓇᓂᖓ 
ᐃᓱᓕᒃ (LU) 

Ø ᓯᕗᓂᖓᓂ ᓴᐳᒻᒥᔭᐅᔪᑦ ᓄᓀᑦ 
ᐊᕕᑦᑐᕈᑎᖓᓂ ᐃᓚᐅᓯᒪᔪᑦ (2016) 

2016-ᓂᑕᕐᒥ NLUP-ᒥ: AEUO-ᓃᑦᑐᑦ 
ᐃᓚᐅᓯᒪᔪᑦ ᑕᒡᒐᓂ ᐊᕕᑦᑐᓯᒪᐅᑎᒥ 
 

2 ᐊᑐᕐᑕᐅᓂᖓ 
ᒪᓕᒐᓕᒃ (CU)   

Ø ᓯᕗᓂᖓᓂ ᐊᑦᔨᐅᖏᑦᑐᒥᒃ 
ᐊᐅᓚᑦᓯᕕᒃ ᓄᓇᖓ (2016) 

 

3 ᐅᐊᕈᑎᒌᒥᒃ 
ᐊᑐᕐᓂᓕᒃ (MU) 

Ø ᓴᖑᕕᐅᒍᒫᕐᓂᐊᑐᖅ ᓇᓗᓀᒃᑯᑕᖅ 
ᐊᓯᐊᓂᒃ ᐃᓕᑕᕐᓯᐅᑎᒥᒃ 
ᓄᐃᑕᐅᔪᖃᖕᖏᐸᑦ ᐸᕐᓇᕈᑎᒥ 

Ø ᐱᐅᓯᓕᒃ ᐱᑕᖃᖕᖏᓂᕐᒥᒃ 
ᐊᑐᕆᐊᖃᖕᖏᑐᓂᒃ ᐊᑑᑎᓂᒃ 
ᐊᓯᖏᓐᓂᓘᓐᓃᑦ ᒪᓕᒐᒃᑰᑎᑦᓯᒍᑎᓂᒃ 
DNLUP ᐃᓗᐊᓂ. 

 

2016 NLUP:  
NTI ᐊᒻᒪᓗ ᒪᑭᕝᕕᒃ ᑐᑦᓯᕋᕐᓯᒪᔪᑦ 
ᑖᑦᓱᒪ ᐊᕕᑦᑐᐃᒍᑎᐅᑉ ᐊᑐᕐᓂᖓᓂᒃ  
AEUO-ᓄᑦ 

4 ᐊᓐᓂᓇᕐᑐᑦ 
ᐃᓄᓐᓄᑦ-
ᒪᑭᑕᐅᑎᓄᑦ 
ᐃᓚᐅᕐᑑᑏᑦ 
(VSECs) 

Ø ᓯᕗᓂᖓᓂ ᑎᓕᔨᒍᑎ ᒪᓕᒐᖃᕐᑎᓯᔪᖅ 
ᑎᒥᖏᓐᓂᒃ (2014) 

Ø ᐃᓚᔨᔪᖅ ᐱᐅᓯᐱᐊᓪᓚᒥᒃ ᐅᐊᕈᑎᒌᒥᒃ 
ᐊᑐᕐᓂᓕᓐᓄᑦ 

Ø ᓄᓇᐅᑉ ᐊᑐᕐᑕᐅᓂᖓ 
ᐃᓱᖃᕐᑎᑕᐅᖕᖏᑐᖅ ᑕᒪᑐᒪ ᓄᓇᖓᓂ, 
ᐋᕐᕿᑕᐅᔪᖃᕐᐸᑦ ᑭᓯᐊᓂ 
ᒪᓕᒐᓕᐅᕐᑎᓄᑦ ᑎᒥᐅᔪᓄᑦ 
 

2021-ᓂᑕᖅ NLUP: AEUO-ᓃᑦᑐᑦ 
ᑖᑦᓱᒪ ᓇᓪᓕᑳᕈᑎᐅᑉ ᐊᑖᓂ 
ᓇᓗᓀᕐᑕᐅᖁᑦᓱᒋᑦ ᐋᕐᑕᐅᖁᔭᐅᓕᕐᑐᑦ  

 
2016-ᓂᑕᖅ ᐅᐊᕈᑎᒌᒥᒃ ᐊᑐᕐᓂᓕᐅᑉ ᓇᓗᓀᒃᑯᑕᖓ ᐆᑦᑐᕋᕐᓱᒍ ᐅᓪᓗᒥ ᓇᓪᓕᑳᕈᑎᑦᓴᒧᑦ 4-ᒧᑦ, ᐊᑦᔨᒌᓐᓂᖏᑦ 
ᐱᐅᓯᖏᑎᒍᑦ, ᑐᕌᕐᑕᖏᑎᒍᓪᓗ ᐊᒻᒪᓗ, ᐃᓱᐊᓐᓅᖏᒃᑲᓗᐊᕐᓱᒋᑦ, ᓱᒻᒣᒍᑎᖏᑎᒍᑦ, ᑕᑯᑦᓴᐅᔪᑦ:  

2016-ᓂᑕᖅ DNLUP 2021-ᓂᑕᖅ DNLUP 

Ø ᐅᐊᕈᑎᒌᒥᒃ ᐊᑐᕐᓂᓕᐅᑉ ᓄᓇᐅᑉ ᐊᑐᕐᓂᖓᑕ 
ᓇᓗᓀᒃᑯᑕᖓ ᐱᕕᖃᕐᑎᓯᔪᖅ ᐊᑐᕐᓂᓕᒫᓂᒃ 
ᐃᓚᐅᖕᖏᑐᑑᑎᓪᓗᒋᑦ ᐊᕐᖁᑎᒻᒪᕆᐅᑏᑦ ᐊᒻᒪᓗ 
ᓄᓇᒃᑰᔫᑯᑖᑦ ᐃᓂᖏᑦ ᓇᓗᓀᕐᓯᒍᓐᓇᒥᑦᓱᓂ 
ᐊᓐᓂᓇᕐᑐᑦ ᐃᓚᐅᕐᑑᑏᑦ ᐃᓱᒪᒋᔭᐅᒋᐊᓖᑦ 
ᐃᓂᑎᑐᑦ ᓇᓗᓀᕐᓯᒪᔪᕐᑎᑐᑦ ᐱᕕᖃᕈᓇᐅᓂᕐᒥᓄᑦ 
ᒪᑭᑕᑦᓯᓂᕐᒥᒃ ᐊᑦᔨᒌᖕᖏᑐᓂᒃ ᓄᓇᐅᑉ 
ᐊᑐᕐᑕᐅᒍᑎᖏᓐᓂᒃ ᐊᐅᓚᑕᐅᒋᐊᖏᑦ ᐅᐊᕈᑎᒌᒥᒃ 
ᐊᑐᕐᓂᓕᐅᑉ ᓇᓗᓀᒃᑯᑕᖓᑕ ᐃᓗᐊᒍᑦ.  

Ø ᓯᕗᓂᕆᔭᐅᔪᖅ ᐅᐊᕈᑎᒌᒥᒃ ᐊᑐᕐᓂᓕᐅᑉ ᓄᓇᐅᑉ 
ᓇᓗᓀᒃᑯᑕᖏᓐᓄᑦ ᐃᓕᖓᕗᖅ ᐊᑐᕈᓐᓇᑎᑦᓯᓂᕐᒧᑦ 
ᐊᑦᔨᒌᖕᖏᑐᓂᒃ ᐱᕕᑦᓴᑖᕈᑎᓂᒃ ᐊᒻᒪᓗ ᓄᓇᒥᒃ 
ᐊᑐᕐᑐᓂᒃ ᐱᓇᓱᐊᕈᑎᓂᒃ, ᐃᓱᒪᒍᑕᐅᑎᓪᓗᒋᑦ 
ᒪᑯᓂᖓ ᐊᐅᓚᑦᓯᖃᑎᒌᓂᒃ:  a) ᒪᑭᑕᐅᑎᑦᓴᓂᒃ 
ᐱᕕᖃᕈᓇᐅᓂᖅ ᖃᓂᒋᔭᖓᓂ b) ᐱᐅᓕᑦᓯᒪᐅᑎᒥᒃ 
ᐱᒋᐊᕐᑎᓯᒍᑏᑦ ᖃᓂᒋᔭᖏᓐᓂ; ᐊᒻᒪᓗ c) 
ᖃᓄᐃᖕᖏᓯᐊᕐᓂᖓᑦ ᓄᓇᓯᒪᔪᑦ ᖃᓂᒋᔭᖏᓂ.  

Ø DNLUP-ᒥ, ᐃᓂᐅᔪᑦ ᐆᒪᕕᖃᕐᓂᒧᑦ ᐊᒻᒪᓗ 
ᐆᒪᔪᖃᕐᓂᒧᑦ ᐊᑐᕐᓂᓖᑦ ᓇᓗᓀᕐᑕᐅᓯᒪᔪᑦ 
“ᐅᐊᕈᑎᒌᒥᒃ ᐊᑐᕐᓂᓕᓐᓂᒃ” ᐱᑦᔪᑎᖃᕐᑎᓗᒍ 
ᐊᑐᕈᓐᓇᑐᓂᒃ ᖃᐅᔨᒪᒍᑌᓐᓂᐊᕐᓂᒥᒃ. ᓂᕆᐅᓐᓇᑐᖅ 

Ø ᐅᐊᕈᑎᒌᒥᒃ ᐊᑐᕐᓂᓕᒃ (ᓇᓪᓕᑳᕈᑎᑦᓴᖅ 3) 
ᓴᖑᕕᑦᓴᐅᓱᓂ ᐃᓕᑕᕐᓇᕈᑎᑦᓴᓕᐊᖑᓯᒪᔪᖅ 
ᐊᓯᐊᓂᒃ ᐱᐅᓯᓕᒻᒥᒃ ᓄᐃᑕᐅᔪᖃᖕᖏᐸᑦ 
ᐸᕐᓇᓯᒪᐅᑎᐅᑉ ᐃᓗᐊᓂ 

Ø ᐱᐅᓯᓕᒃ ᐱᑕᖃᖕᖏᓂᕐᒥᒃ ᐊᑐᕐᑌᓕᔪᓂᒃ ᐊᑐᕈᑎᓂᒃ 
ᐊᓯᖏᓐᓂᓘᓐᓃᑦ ᒪᓕᒐᒃᑰᑎᑦᓯᒍᑎᓂᒃ DNLUP 
ᐃᓗᐊᓂ. ᐊᓯᒋᔭᐅᔪᑦ ᒪᓕᒐᓕᐅᕐᑏᑦ 
ᐋᕐᕿᑎᑦᓯᒍᓐᓇᑐᑦ ᐊᓯᖏᓐᓂᒃ ᓂᐳᕐᑎᒋᐊᓕᓐᓂᒃ 
ᓄᐃᑦᓯᒍᑎᒋᓗᒋᑦ ᐱᔪᓐᓇᐅᑎᓂᒃ, ᓓᓴᓐᓯᓂᒃ ᐊᒻᒪᓗ 
ᐊᖏᕐᓯᒪᐅᑎᓂᒃ, ᐊᑐᕐᑐᓴᐅᓂᖏᑦ ᒪᓕᓗᒋᑦ 

Ø ᐊᓐᓂᓇᕐᑐᑦ ᐃᓄᓐᓄᑦ-ᒪᑭᑕᐅᑎᓄᑦ ᐃᓚᐅᕐᑑᑕᐅᔪᑦ 
(VSECs) (ᓂᓪᓕᑳᕈᑎᑦᓴᖅ 4) ᐃᓚᒋᐊᕈᑎᒥᒃ 
ᐱᐅᓯᕐᑖᑎᑦᓯᓱᑎᒃ ᐅᐊᕈᑎᒌᒥᒃ ᐊᑐᕐᓂᓕᒻᒥᒃ ᓄᓇᒥᒃ 
ᐊᑐᕐᓂᒨᓕᖓᔪᓂᒃ ᐃᓱᖃᕐᑎᓇᒍ ᖃᓂᒋᔭᖓᓂ, 
ᐋᕐᕿᑕᐅᔪᖃᖕᖏᑐᐊᕐᐸᑦ ᒪᓕᒐᓕᐅᕐᑎᓄᑦ 

Ø ᓇᓗᓀᕐᓯᔪᖅ ᓄᓇᖕᖑᐊᒥ ᐃᓂᓂᒃ ᐱᒻᒪᕆᓐᓂᒃ 
ᓇᐅᓪᓗᑯᓄᑦ ᐊᓐᓂᓇᕐᑐᓄᑦ ᐆᒪᕕᖃᕐᓂᐅᑉ 
ᐃᓚᐅᕐᑑᑎᖏᓐᓄᑦ (VECs) ᐅᕝᕙᓗᓘᓐᓃᑦ 
ᐊᓐᓂᓇᕐᑐᓄᒃ ᐃᓄᓐᓄᑦ-ᒪᑭᑕᐅᑎᓄᑦ ᐃᓚᐅᕐᑑᑎᓄᑦ 
(VSECs). VEC-ᖑᔪᑦ ᐊᒻᒪᓗ VSEC-ᖑᔪᑦ 
ᐊᑕᖏᕐᓱᒋᑦ ᐅᖃᕐᑕᐅᔪᑦ VC-ᓂᒃ. 

ᑕᒐᐅᔪᑦ ᐃᓱᒪᑕᕈᑏᑦ, ᐱᐅᓯᑐᖃᒃᑯᓗ ᖃᐅᔨᒪᐅᓯᖅ 
ᐊᒻᒪᓗ ᑐᑭᓯᒪᓂᖅ ᐊᑦᑐᐊᔪᑦ ᑕᒪᒃᑯᓄᖓ ᐃᓂᓄᑦ 
ᐱᕙᓪᓕᐸᑕ, ᓯᕗᓂᕐᒥ ᐸᕐᓇᕈᑏᑦ 
ᑲᒪᓪᓗᑯᓐᓂᓴᐅᓗᑎᒃ ᓇᓗᓀᕐᓯᒐᔭᕆᐊᖏᑦ  
ᐊᐅᓚᑦᓯᓂᐅᑉ ᐱᑕᖃᕆᐊᓕᖁᑎᖏᓐᓂᒃ.   
 

Ø ᑫᓪᓗᑐᕐᑏᑦ ᐊᒻᒪᓗ ᒪᓕᒐᓕᐅᕐᑏᑦ ᖃᐅᔨᑎᑕᐅᒐᔭᕐᑐᑦ 
ᐱᒻᒪᕆᐅᓂᖏᓐᓂᒃ ᐃᓂᖏᑕ, ᐊᒻᒪᓗ NPC-ᑯᑦ 
ᐃᓱᒪᒐᔭᕐᓱᑎᒃ ᑕᒪᑐᒥᖓ ᖃᐅᔨᒪᐅᑎᒥᒃ 
ᓇᓗᓀᕐᓯᓕᕈᑎᒃ ᐱᑕᖃᑐᐃᓐᓇᕆᐊᖃᕐᒪᖔᑦ 
ᑲᑎᑉᐸᓕᐊᔪᒥᒃ ᓱᕐᕃᒍᑎᓂᒃ ᐊᑦᑐᐊᔪᓂᒃ 
ᐱᓇᓱᐊᑦᓴᓂᒃ ᑫᒥᑦᓯᒍᑎᓄᑦ. 
 

 

ᐃᓱᒪᒋᑦᓱᒍ ᑖᑦᓱᒪ ᓇᓗᓀᕐᓯᒍᑎᐅᑉ ᐊᖏᓂᕐᓴᖓᑎᒍᑦ ᓲᓱᑦᓴᓚᖓᓂᖓ ᑐᑭᑖᕐᑎᐅᓂᕐᒥᒃ ᐊᒻᒪᓗ ᐊᐅᓚᑦᓯᔨᐅᓂᕐᒥᒃ 
ᐱᔪᓐᓇᓂᖃᕈᑎᓂᒃ ᐋᑕᐅᓯᒪᔪᓂᒃ ᒪᑭᕝᕕᒧᑦ ᐊᒻᒪᓗ NTI-ᑯᓄᑦ NILCA-ᒥ ᐊᒻᒪᓗ NA-ᒥ, ᐃᓪᓗᒌᑦᑎᓯᔪᒥᒃ 
ᐃᓱᒪᖃᕐᓂᖅ ᐊᑐᖁᓯᒪᔭᖓᑦ ᒪᑭᕝᕕᑯᑦ ᐃᓚᐅᕐᑑᑕᐅᓯᒪᔪᕐᔫᔮᕐᑐᖅ 2021-ᓂᑕᕐᓂ ᓇᓗᓀᒃᑯᑌᑦ ᑫᒥᑕᐅᒍᑎᖏᓐᓂ 
AEOU-ᓄᑦ ᐊᑐᕐᓂᐊᑎᓪᓗᒋᑦ: ᓇᓪᓕᑳᕈᑎᑦᓴᖅ 4 ᓱᓕᔪᒥᒃ ᐱᕕᖃᕐᑎᓯᑐᐃᓐᓇᕆᐊᓕᒃ ᑲᓱᕐᑎᓯᒋᐊᑦᓯᐊᓂᕐᒥᒃ 
ᑌᑦᓱᒪᓂ, ᐅᓪᓗᒥ ᐊᒻᒪᓗ ᓯᕗᓂᕐᒥ ᐃᓄᐃᑦ ᐱᒐᓱᐊᕐᑕᖏᓐᓂᒃ ᐊᒻᒪᓗ ᐱᒋᐊᓕᖏᓐᓂᒃ ᑐᕌᕐᓂᐊᑎᓪᓗᒋᑦ 
ᐊᖏᕐᓯᒪᓇᑦᓯᐊᑐᓄᑦ, ᒪᑭᑕᔭᓪᓗᐊᓄᑦ ᐊᒻᒪᓗ ᐊᑭᒪᔫᑎᑦᓯᐊᑐᓄᑦ ᐱᕙᓪᓕᐊᒍᑎᓄᑦ:  

ᑲᒪᓂᖅ ᐅᓪᓗᒥ ᐊᒻᒪᓗ ᓯᕗᓂᕐᒥ ᑭᖕᖒᒪᓇᕐᑐᓂᒃ ᓄᓇᓕᓐᓄᑦ ᐊᒻᒪᓗ ᓄᓇᖁᑎᐅᑉ ᐃᓘᓐᓇᖓᓄᑦ ᐱᑕᖃᓪᓗᑐᕆᐊᓕᒃ (...) ᐱᓚᖓᓗᓂ 

ᐊᖏᓂᕐᓴᒥᒃ ᐃᓱᒪᒥᓐᓂᒥᒃ, ᐃᒻᒥᓄᑦ-ᓈᒻᒪᓂᕐᒥᒃ ᐊᒻᒪᓗ ᖃᓄᐃᖕᖏᓯᐊᕐᓂᒥᒃ - 2014 ᐸᕐᓇᓯᒪᐅᑎᒃ ᑐᓴᕈᑎ1 

ᒪᑭᕝᕕᒃ ᑕᑯᕙᓪᓚᓴᑐᐃᓐᓇᑐᖅ, ᑭᓯᐊᓂ, ᓇᓗᓀᒃᑯᑖᒃ ᒪᓕᒐᓕᒻᒥᒃ ᐊᑐᕐᓂᓕᒻᒧᑦ (CU) ᐊᒻᒪᓗ 
ᐃᓱᖃᕐᑎᑕᐅᔪᒥᒃ ᐊᑐᕐᓂᓕᒻᒧᑦ (LU) ᐊᑐᕐᑑᒃ ᓇᓄᐃᑦ ᓯᑎᓕᐅᕐᕕᖏᓐᓂ ᐊᒻᒪᓗ ᐁᕖᑦ ᓄᓈᕐᕕᖏᓐᓂ, 
ᐃᓛᒃᑯᑦ, ᒪᓕᖕᖏᒋᐊᖏᑦ ᐃᓪᓗᒌᑦᑎᑐᒥᒃ ᐱᐅᓯᖃᕈᑎᒥᒃ ᐊᑐᕐᑕᐅᔪᒥᒃ VSEC-ᓄᑦ ᓇᓗᓀᒃᑯᑕᕐᒥ.  
ᑕᒪᓐᓇᐅᒐᓗᐊᕐᑎᓗᒍ, ᒪᑭᕝᕕᒃ ᓴᐳᒻᒥᔪᖅ NPC-ᑯᑦ ᐋᕐᕿᑕᐅᖁᔭᖏᓐᓂᒃ ᑕᒪᒃᑯᐊ ᐃᓂᖏᑦ ᐱᑦᔪᑎᒋᓗᒋᑦ. 

2. ᓄᓇᕕᒻᒥ ᐃᓄᐃᑦ ᐊᓂᕐᕋᓚᕆᖓ 

ᓄᓇᕕᒻᒥᐅᑉ ᐃᓄᐃᑦ ᐊᓂᕐᕋᓚᕆᖓ ᑕᖏᖃᕐᑎᑕᐅᔪᖅ ᑕᒪᖏᓐᓄᑦ ᓄᓇᕕᒻᒧᑦ ᓄᓇᒻᒪᕆᖓᓄᑦ ᐊᒻᒪᓗ ᑕᕆᐅᕐᒦᑐᓄᑦ 
ᐃᓂᓄᑦ. ᓄᓇᕕᒻᒦᓂᖓ ᓄᓇᐅᕗᖅ ᐊᖏᔪᐊᓘᑦᓱᓂ (660,000 km2) ᓄᓇᑐᐃᓐᓇᐅᑉ ᐊᒻᒪᓗ ᓇᐹᕐᑐᑖᕐᐸᓕᐊᕕᐅᑉ 
ᐃᓗᐊᓂ 55° ᖁᓛᓂ ᑯᐯᒃ ᓄᓇᖓᓂ ᓯᓚᑖᓂᓗ. ᖃᓗᓯᔪᖅ ᓄᓇᒥᒃ ᐊᑭᑦᓯᔪᒥᒃ ᑯᐯᓕᒫᑉ ᓄᓇᖓᑕ ᐱᖓᓱᐃᓕᓗᒍ 
ᐊᕕᒍᑎᓪᓗᐊᖓᓂᒃ. 1975-ᒥ ᔦᒻᔅ ᐯᒥ ᐊᒻᒪᓗ ᑯᐯᒃ ᑕᕐᕋᖓᓂ ᐊᖏᖃᑎᒌᓐᓂᐅᓯᒪᔪᖅ (JBNQA) ᑕᒪᑐᒥᖓ 
ᐊᐅᓚᑦᓯᒍᑕᐅᔪᖅ. ᑕᕆᐅᕐᒦᑐᑦ ᐃᓂᖏᑦ ᑕᖏᖃᕐᑎᑕᐅᔪᑦ ᑕᕆᐅᒧᑦ ᐊᕙᑎᖏᓐᓂ ᑯᐯᒃ ᓄᓇᖓᑕ, ᐄᔪ ᐃᔅᑦᓰ, 
ᓄᓇᕗᑦ, ᓛᐸᑐᐊ ᑕᕐᕋᖓᑕ, ᐊᒻᒪᓗ ᐃᒪᕐᒧᑦ ᓛᐸᑐᐊ ᑕᕐᕋᖓᓂ. ᐅᓕᕐᓀᑕᐅᒋᐊᓪᓚᑐᖅ 2006-ᒥ NILCA 
ᐊᖏᖃᑎᒌᓐᓂᖓᓂ ᐅᖃᕐᑕᐅᓱᓂ ᓄᓇᕕᐅᑉ ᑕᕆᐅᖁᑎᖓᓂᒃ (NMR), ᖃᓗᓯᑦᓱᓂᓗ ᑕᕆᐅᕐᒦᑐᓕᒫᓂᒃ ᐃᓂᓂᒃ 
ᐊᒻᒪᓗ ᐃᒪᕐᓂᒃ, ᕿᑭᕐᑕᓕᒫᓂᒃ ᐊᒻᒪᓗ ᓄᓇᓂᒃ ᓄᓇᕕᒻᒥᐅᑦ ᐃᓄᐃᑦ ᓄᓇᑖᕐᕕᖓᓄᑦ ᑭᓪᓕᕆᔭᐅᔪᑦ (NISA) 
ᐃᓗᐊᓃᑦᑐᓂᒃ ᑕᒪᑐᒪ ᓇᓗᓀᕐᑕᐅᓂᖓ ᒪᓕᓪᓗᒍ ᓈᓭᒍᑎᒥ 3—2 NILCA-ᒥ. ᑖᓐᓇ ᑌᔭᐅᔪᖅ ᑭᓪᓕᖓ ᖃᓗᓯᔪᖅ 
AEUO-ᓂᒃ ᐃᓚᐅᕕᐅᔪᓂᒃ ᐃᓄᓐᓄᑦ ᓄᓇᕗᑦᒥ, ᑭᓯᐊᓂ ᐃᓚᖃᕐᒥᔪᖅ ᐃᓂᓂᒃ ᐊᑦᔨᒌᒥᒃ ᐊᑐᕐᑕᐅᔪᓂᒃ ᐊᒻᒪᓗ 
ᓇᔪᕐᑕᐅᔪᓂᒃ ᐊᒻᒪᓗ ᑕᒣᓐᓄᑦ ᐱᖃᕈᑕᐅᔪᓂᒃ ᐃᓚᖃᕐᕕᐅᓱᑎᒃ ᑯᔩᓂᒃ ᐄᔪ ᐃᔅᓰᒥ. ᐊᓂᕐᕋᓚᕆᖓ ᐱᑦᔪᑎᒋᓗᒍ, 
ᓄᓇᕕᒻᒥᐅᑦ ᐃᓄᐃᑦ ᐱᖁᔭᕐᑎᒍᑦ ᐊᐅᓚᑦᓯᒍᑎᖃᕐᓂᖓ ᑎᒥᐅᔪᕐᑎᒎᕐᑐᒥᒃ, ᐃᓘᓐᓀᓂᒃ-ᖃᓗᓯᔪᒥᒃ ᐃᓱᒪᓂᐅᕗᖅ, 
ᐃᓗᓕᖃᕐᓱᓂ ᐊᑦᑐᐊᖃᑦᑕᐅᑎᔪᓂᒃ ᐅᐊᕈᑎᒌᓂᒃ ᑲᒪᔪᓂᒃ ᑭᓇᐅᓂᕐᒥᒃ, ᐅᖃᐅᓯᕐᒥᒃ, ᐊᑑᑎᒋᔭᐅᔪᓂᒃ, ᓯᕗᓪᓕᓂᑕᕐᓂᒃ, 
ᐃᓗᕐᖁᓯᕐᒥᒃ, ᐱᐅᓯᑐᖃᕐᓂᒃ, ᐊᕙᑎᓂᒃ, ᐱᒋᐊᓕᓐᓂᒃ, ᐃᓚᒌᓂᒃ, ᐱᑐᑦᓯᒪᐅᑎᔪᐃᓐᓇᐅᓂᕐᒥᒃ ᐊᒻᒪᓗ 
ᐅᑎᕐᑕᕕᒌᓐᓂᒥᒃ, ᐃᓚᐅᕐᑐᓯᒪᑎᓪᓗᒋᑦ ᓄᓇᒥᒃ ᐊᖏᖃᑎᒌᒍᑎᖃᕐᓂᑯᑦ ᐱᔪᓐᓇᓂᕐᓂᒃ ᐊᒻᒪᓗ ᑯᒻᒪᓲᑎᖃᕈᑎᓂᒃ, 

	
1 ᑕᑯᓗᒍ www.parnasimautik.com / ᐸᕐᓇᓯᒪᐅᑎᒃ ᐃᓱᒪᑦᓴᓯᐅᕈᑕᐅᓂᖓᓂᒃ ᑐᓴᕈᑏᑦ ᐋᕐᕿᓱᕐᑕᐅᓯᒪᔪᑦ ᒪᑭᕝᕕᒧᑦ, KRG-ᑯᓄᑦ, ᓄᓇᕕᒻᒥ 
ᓄᓇᓕᓕᒫᑦ ᑲᑎᒪᔨᖏᓐᓄᑦ ᐃᓗᓯᓕᕆᓂᒃᑯᑦ ᐊᒻᒪᓗ ᐃᓄᓕᕆᓂᒃᑯᑦ ᐱᒍᑦᒍᑎᓄᑦ, ᑲᑎᕕᒃ ᐃᓕᓴᕐᓂᓕᕆᓂᕐᒧᑦ, ᓄᓇᕕᒻᒥ ᓄᓇᒥᒃ ᑎᒍᒥᐊᕐᑏᑦ ᑎᒥᖏᑕ 
ᑲᑐᑦᔨᖃᑎᒌᓐᓂᖓᓄᑦ, ᐊᕙᑕᖅ ᐱᐅᓯᑐᖃᓕᕆᕕᒻᒧᑦ ᐊᒻᒪᓗ ᐃᓅᓱᑦᑐᐃᑦ ᑲᑐᑦᔨᖃᑎᒌᓐᓂᖓᓄᑦ.   

ᐃᓘᓐᓇᑎᒃ ᑕᑯᓐᓇᑕᐅᑎᓪᓗᒋᑦ ᐊᑌᓐᓇᑐᓂᒃ, ᒪᑭᑕᔭᓪᓗᐊᓂᒃ ᐊᒻᒪᓗ ᐊᑭᒪᔫᑎᒍᑕᐅᔪᓂᒃ ᐃᒐᓛᖃᕐᓱᓂ ᐊᒻᒪᓗ 
ᐃᒻᒥᓄᑦ-ᑐᑭᑖᕐᓂᒥᒃ ᑐᕌᒐᖃᕐᓱᓂ. 

 

3. ᒪᑭᕝᕕᒃ ᐊᒻᒪᓗ AEUO-ᓃᑦᑐᑦ 

ᒪᑭᕝᕕᒃ ᐃᓕᑕᕐᓯᕗᖅ ᑐᕌᕐᑕᐅᔪᓂᒃ DNLUP-ᒥ, ᑕᓯᐅᕐᓯᒍᒫᕐᓂᐊᑐᓂᒃ ᓴᖑᐊᑦᓯᓗᑎᓪᓗ ᓄᓇᒥᒃ ᐱᕙᓪᓕᖁᑎᓂᓪᓗ 
ᐊᑐᕐᓂᒥᒃ ᐊᒻᒪᓗ ᐱᕙᓪᓕᐊᑎᑦᓯᓂᕐᒥᒃ ᓄᓇᕗᑦ ᓄᓇᑖᕐᕕᖓᑕ ᐃᓗᐊᓂ (NSA) AEUO-ᓃᑦᑐᑦ ᐃᓚᐅᑎᓪᓗᒋᑦ. 
ᑖᒃᑯᐊᓗᑐᐃᑦ AEUO-ᓃᑦᑐᑦ ᐊᑐᕐᑐᒪᕆᐅᕗᑦ ᓄᓇᕕᒻᒥ ᐃᓄᓐᓄᑦ. ᐱᒻᒪᕆᐅᓂᖓᑦ ᓄᓇᕕᒻᒥᐅᓄᑦ ᐱᓪᓚᕆᐅᑦᓴᒪᑦ 
ᑌᒫᒃ, ᑐᖕᖓᕕᓪᓚᕆᐅᑦᓱᑎᒃ ᐃᓚᓪᓚᕆᐅᑦᓱᑎᓪᓗ ᐲᕐᕕᖃᕋᑎᒃ ᓄᓇᕕᒻᒧᑦ, ᑕᒣᓐᓄᑦ ᐱᒋᔭᐅᓚᖓᑎᓪᓗᒋᑦ 
ᓄᓇᕕᒻᒥᐅᓄᑦ ᓄᓇᕗᑦᒥᐅᓄᓪᓗ ᐃᓄᓐᓄᑦ ᓇᓗᓀᕐᑕᐅᓯᒪᔪᑦ ᑕᒪᖏᓐᓂ NILCA-ᒥ ᐊᒻᒪᓗ NA-ᒥ. ᐆᒪᑦᓯᓯᒪᔪᑦ 
ᓄᓇᕕᒻᒥᐅᓂᒃ ᐃᓄᓐᓂᒃ ᖃᓂᑕᖏᓐᓂ ᓄᓇᓕᓐᓂᒃ ᐊᕐᕌᒍᐃᑦ ᑕᐅᓴᑦᑎᒐᓭᑦ ᐊᓂᒍᕐᓱᒋᑦ ᐊᒻᒪᓗ, ᑕᒪᑐᒥᖓ 
ᑲᔪᓯᑦᓭᓇᖁᔨᒻᒪᑕ, ᖃᐅᔨᒪᑦᓯᐊᐳᒍᑦ ᓄᓇᐅᑉ ᐊᑐᕐᑕᐅᓂᖏᑦ ᐊᓯᑦᔨᕈᓐᓇᓂᖓᓂᒃ ᐊᑯᓂᐅᔪᕐᑎᒍᑦ ᐊᒻᒪᓗ ᓄᑖᓂᒃ 
ᐱᔪᓐᓇᓯᒍᑎᑦᓴᓂᒃ ᓄᐃᔪᖃᑐᐃᓐᓇᕆᐊᖃᕐᓂᖓᓂᒃ. ᑕᒪᓐᓇ ᐱᑦᔪᑎᒋᑦᓱᒍ, ᐱᖃᖃᑕᐅᒐᑦᑕ ᐃᓄᐃᑦ ᐱᖃᕈᑎᖓᓂᒃ, 
ᑲᑦᓱᙰᒍᑎᖃᓪᓚᕆᑉᐳᒍᑦ ᓇᓂᓯᒐᓱᐊᕐᓂᒥᒃ ᓈᒻᒪᑐᒥᒃ ᐃᓪᓗᒌᑦᑎᓯᓂᕐᒥᒃ ᓄᓇᐅᑉ ᓇᓗᓀᕐᑕᐅᒍᑎᖏᑕ ᐃᓱᒪᒋᔭᐅᓂᖓ 
ᐱᑦᔪᑎᒋᓗᒍ ᑖᒃᑯᐊ ᐃᓂᖓᓂ.  

ᑕᑯᑦᓴᕈᕐᑎᑕᐅᓯᒪᒻᒪᑦ ᑕᒐ ᑕᒪᖏᓐᓂ ᓄᓇᑖᕐᓂᒧᑦ ᐊᖏᖃᑎᒌᒍᑏᓐᓂ, AEUO ᑐᑭᖃᕐᖁᖅ ᐃᓂᓂᒃ ᐊᕙᓗᔨᕙᓪᓗᑐᓂᒃ 
ᐊᑯᓪᓕᐅᑉ ᐊᒻᒪᓗ ᑐᑦᔮᑦ ᕿᑭᕐᑕᖏᓐᓂᒃ ᐃᑭᕋᓴᕐᔪᐊᒥ, ᐊᒻᒪᓗ ᓴᓂᑭᓗᐊᑉ ᑕᕐᕋᓯᖏᑕ, ᐃᓐᓇᓕᑯᐃᑦ, ᐊᒻᒪᓗ 
ᑰᒥᐅᑌᑦ ᕿᑭᕐᑕᖏᓐᓂᒃ ᑕᓯᐅᔭᕐᔪᐊᒥ. ᐱᖃᕐᓂᖅ ᑖᒃᑯᓂᖓ ᕿᑭᕐᑕᓂᒃ ᑕᒣᓐᓄᑦ ᐱᒋᔭᐅᔪᖅ ᐊᐅᓚᑕᐅᑦᓱᓂᓗ 
ᐃᓄᓐᓄᑦ ᓄᓇᕕᒻᒥᐅᓄᑦ, ᑭᒡᒐᑐᕐᑕᐅᑎᓪᓗᒋᑦ ᒪᑭᕝᕕᒧᑦ, ᐊᒻᒪᓗ ᐃᓄᓐᓄᑦ ᓄᓇᕗᑦᒥᐅᓄᑦ, ᑭᒡᒐᑐᕐᑕᐅᑎᓪᓗᒋᑦ NTI-
ᑯᓄᑦ. AEUO ᐃᓂᖏᑦ ᑕᓯᐅᔭᕐᔪᐊᒥ ᐊᒻᒪᓗ ᐃᑭᕋᓴᕐᔪᐊᒥ ᓄᓇᖕᖑᐊᒨᕐᑕᐅᓯᒪᔪᑦ ᓈᓭᑎᖓᓂ 40—1 NLCA-
ᒥ, ᐊᑦᔨᓯᐊᖓ ᓄᐃᑕᒻᒥᑎᓪᓗᒍ ᓈᓭᑎᖓᓂ 27—2-ᒥ NILCA ᐃᓗᐊᓂ, ᓯᕗᓪᓕᖅ ᐊᑐᕐᑎᓗᒍ ᓱᓕᔪᕐᓇᑐᒥᒃ 
ᐱᕕᑎᑐᑦ. ᑕᒪᓐᓇ AEUO ᐃᓂᖓ ᑐᕌᖓᔪᖅ ᐱᕕᖃᕐᑎᓯᓂᕐᒧᑦ ᐃᓚᐅᕕᖃᕐᓂᖓᓂᒃ ᒪᕐᕈᐃᑦ ᐱᖃᖃᑎᒌᑦ, NTI-
ᑯᑦ ᐊᒻᒪᓗ ᒪᑭᕝᕕᑯᑦ ᒪᓕᒐᓕᐅᕐᑎᓂ ᑲᒪᔪᓂ ᐆᒪᔪᐃᑦ ᐊᐅᓚᑕᐅᓂᖓᓂᒃ, ᓄᓇᒥᒃ ᐊᑐᕐᓂᐅᑉ ᐸᕐᓇᑕᐅᓂᖓᓂᒃ, 
ᓱᕐᕋᑕᐅᔪᑦ ᖃᐅᔨᓴᕐᑕᐅᓂᖓᓂᒃ ᐊᒻᒪᓗ ᐃᒪᐅᑉ ᐊᐅᓚᑕᐅᓂᖓᓂᒃ (ᒪᓕᒐᖅ 40.2.1 (iii) NA).  ᑌᒣᒻᒪᑦ, ᒪᑭᕝᕕᒃ 
ᐱᕕᖃᕐᑎᑕᐅᔪᖅ ᓱᓇᒥᑦᑐᒥᒃ ᐃᓕᑕᕆᔭᐅᓂᕐᒥᒃ NPC-ᑯᓄᑦ ᐊᑐᓕᑐᐊᕐᒪᑦ ᐊᑑᑎᓂᒃ ᑎᒍᒥᐊᕐᑕᒥᓂᒃ ᐊᑦᑐᐊᑎᓪᓗᒋᑦ 
ᑕᒣᑕ ᐱᖏᓐᓄᑦ ᕿᑭᕐᑕᓄᑦ ᐊᒻᒪᓗ ᑕᕆᐅᒥ ᐃᓂᓄᑦ, ᑕᑯᓐᓇᓱᒍ ᒪᑭᕝᕕᐅᑉ ᓂᐱᒋᔭᐅᓂᖓ ᓄᓇᕕᒻᒥᐅᓄᑦ ᐃᓄᓐᓄᑦ 
ᐱᑦᔪᑎᓕᑎᒍᑦ ᓄᓇᓂᒃ ᐱᐅᓯᑐᖃᒃᑯᑦ ᐊᑐᕐᑕᐅᔪᓂᒃ ᐊᒻᒪᓗ ᓇᔪᕐᑕᐅᔪᓂᒃ ᓄᓇᕕᒻᒥᐅᓄᑦ (ᐅᖃᐅᓯᖏᑦ 40.2.16). 

ᐱᓐᓇᓂᕐᐹᖓᓄᑦ ᓄᓇᕕᒻᒥ ᐃᓄᓐᓄᑦ, AEUO ᐱᔭᖃᕐᓂᐊᑐᑦ ᒪᑭᑕᔭᓪᓗᐊᓕᐅᕐᓂᑯᑦ ᑐᕌᕐᑕᐅᔪᓂᒃ, 
ᐃᓕᑕᕐᓯᒪᖏᓐᓇᓗᑎᒃ ᐊᓂᒍᕐᓯᒪᔪᓂᒃ ᐅᓪᓗᒥᓗ ᑭᖕᖒᒪᑦᓯᐅᑎᓂᒃ ᐃᓱᐃᓪᓕᑎᕆᒍᓐᓀᓗᑎᒃ ᓯᕗᓂᕐᒥ 
ᐱᓇᓱᐊᕈᓐᓇᓂᕐᒥᒃ ᐊᑭᒪᔫᑎᓂᒃᑯᑦ ᑐᕌᕈᒥᓇᕐᑐᓂᒃ ᑌᒣᒋᐊᖃᕐᓂᖅ ᒪᓕᓪᓗᒍ.  ᑖᓐᓇ ᑐᑭᒧᐊᒍᑎ ᓄᐃᑕᑦᓯᔪᖅ 
ᐱᐅᓕᒪᑦᓯᒋᐊᖃᕐᓂᒥᒃ ᐱᐅᓯᑐᖃᒃᑯᑦᒃ ᐃᓗᕐᖁᓯᖓᓂᒃ ᐊᒻᒪᓗ ᒪᑭᑕᐅᑎᖏᓐᓂᒃ ᐃᓄᐃᑦ ᐱᖃᕐᓂᒥᒃ ᑎᒍᒥᐊᕐᑐᑦ, 
ᑭᓯᐊᓂᓗᑦᑕᐅᖅ ᓂᐳᕐᑎᓯᒋᐊᖃᕐᓂᒥᒃ ᑐᕌᕈᒪᔭᖏᓐᓂᒃ. ᐃᓪᓗᒌᑦᑎᓯᓚᖓᓗᓂ ᒪᑭᑕᐅᑎᖃᕐᓂᑯᑦ ᐊᒻᒪᓗ 
ᐱᐅᓕᒪᑦᓯᓂᒃᑯᑦ ᑐᕌᕐᑕᐅᔪᓂᒃ, ᐋᕐᕿᒋᐊᖃᑦᑕᕈᓐᓇᓂᖅ ᐱᕕᖃᕐᑎᑕᐅᒋᐊᓕᒃ ᑐᑭᑖᕐᐸᓕᐊᓂᐅᑉ ᐃᓗᐊᓂ, ᑐᓂᓗᒍ 
ᑐᑭᑖᕐᑎᓄᑦ ᐊᖓᔪᕐᖄᓄᑦ ᐊᒻᒪᓗ ᐱᔪᓐᓇᓂᕐᓂᒃ ᑎᒍᒥᐊᕐᑐᓄᑦ ᑖᒃᑯᐊᓗ ᒪᑭᕝᕕᐅᕗᑦ ᐊᒻᒪᓗ NTI-ᖑᕗᑦ ᑕᒡᒐᓂ 
ᐅᖄᔭᑦᑎᓂ.  ᑕᒪᕐᒥᒃ ᐱᓇᓱᐊᑦᓴᓖᒃ ᐱᕙᓪᓕᐊᑎᑦᓯᓂᕐᒥᒃ ᐊᑌᓐᓇᑐᒥᒃ ᐋᕐᕿᓯᒪᐅᑎᒥᒃ ᐊᐅᓚᑦᓯᓂᕐᒧᑦ AEUO-ᓂᒃ, 
ᑕᒪᓐᓇᓗ ᐱᒋᐊᖃᕐᓂᕋᕐᑕᐅᕗᖅ NILCA-ᒥ ᐊᒻᒪᓗ NA-ᒥ. ᐃᓄᐃᑦ ᑐᑭᑖᕐᑎᐅᓂᖓᑦ ᐃᓄᐃᑦ ᐱᖏᓐᓄᑦ ᓄᓇᓄᑦ 
ᐱᑕᖃᓪᓗᑐᕆᐊᓕᒃ. ᑌᒣᒻᒪᑦ, ᒪᑭᕝᕕᒃ ᑲᑦᓱᙰᒍᑎᖃᑦᓭᓇᕐᑐᖅ ᐱᖃᑎᒥᓂᒃ ᐱᓇᓱᖃᑎᖃᕐᓂᐊᓗᓂ ᑕᒪᑐᒥᖓ 
ᐱᔪᓐᓇᓯᒍᑎᒥᒃ ᐱᕕᑖᑦᓴᑐᐊᕐᐸᑦ. ᒫᓐᓇᐅᓂᖓᓂ, ᐃᓱᒪᔪᒍᑦ ᐊᐅᓚᑦᓯᔨᐅᖃᕈᑏᑦ ᐅᓪᓗᒥ ᒪᑭᑕᐅᓯᒪᔪᑦ AEUO-ᓂ, 
ᑖᒃᑯᓂᖓ ᒪᕐᕈᐃᓂᒃ ᐱᔪᓐᓇᓂᕐᓂᒃ ᑎᒍᒥᐊᕐᑐᓂᒃ ᓯᕗᓪᓕᐸᐅᑎᑦᓯᔪᑦ ᕿᑎᕐᓯᐸᐅᑎᑦᓱᒋᓪᓗ ᓇᐅᑐᐃᓐᓇᖅ ᓄᓇᐅᑉ 

ᐊᑐᕐᑕᐅᒍᑎᖓ ᐃᓱᒪᒋᔭᐅᓕᑐᐊᕐᐸᑦ, ᓈᒻᒪᑐᖁᑎᒋᑦᓱᒋᑦ ᑲᒪᒍᓐᓇᓱᑎᒃ ᐃᓱᖃᕐᑎᓗᒋᑦ ᐃᑎᕐᑎᓯᒍᑎᓂᒃ ᐅᕝᕙᓗᓘᓐᓃᑦ 
ᓄᖑᑎᕆᖁᔨᖕᖏᑐᑦ ᐃᓱᒪᖏᓐᓂᒃ, ᐊᒻᒪᓗ ᑕᒪᓐᓇ ᑲᔪᓯᓚᖓᒋᐊᖓ ᑎᑭᕋᑕᕐᓗᒍ ᑌᑯᖓ ᐊᑕᖏᓐᓇᓛᕐᑐᑦ 
ᐊᐅᓚᑦᓯᔨᖃᕈᑏᑦ AEUO-ᓂᒃ ᓇᑉᐸᑕᐅᓂᖓᓄᑦ ᒪᓕᓪᓗᓂ ᐊᖏᖃᑎᒌᒍᑎᓂᒃ. ᑕᒪᒃᑯᐊ ᑌᒣᓕᖓᒻᒪᑕ, ᑭᓯᐊᓂ, 
ᒪᑭᕝᕕᑯᑦ ᐳᕿᐊᓱᑦᑐᑦ ᓈᒻᒪᓈᕐᓂᖓᓂᒃ NCP-ᑯᑦ ᐋᕐᕿᓱᐃᓂᖓᑕ ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᓯᒪᐅᑎᖏᓐᓂᒃ ᐊᒻᒪᓗ 
ᓇᓗᓀᒃᑯᑕᕐᓂᒃ ᐊᑐᕐᑐᓴᓂᒃ AEUO-ᓂ. ᐊᖏᖃᑕᐅᒐᓗᐊᕐᓱᑕ ᐊᓪᓚᒋᐊᖕᖓᐅᕈᑎᒥᒃ ᓇᓗᓀᒃᑯᑕᑦᓴᒥᒃ NCP-ᑯᑦ 
ᑫᓪᓗᐊᑕᖓᓂᒃ 2021-ᓂᑕᕐᒥ DNLUP-ᒥ, ᐊᐱᕐᓱᐳᒍᑦ NCP-ᑯᑦ ᓈᒻᒪᓂᕐᓴᐅᒐᔭᕐᓂᖏᒻᒪᖔᑕ 
ᑭᖑᕙᕆᐊᕐᑎᓯᑫᓐᓇᕈᑎᒃ ᖃᓄᑐᐃᓐᓇᖅ ᓇᓗᓀᒃᑯᑕᓕᐅᕐᓂᒥᒃ ᑌᓐᓇ ᐊᑐᖏᓐᓇᓛᕐᑐᖅ ᐊᐅᓚᑦᓯᔨᖃᕐᓂᖅ 
ᒪᑭᑕᐅᖕᖏᓂᖓᓂ. 
 
 

4. ᑐᑭᒧᐊᒍᑎᔪᒥᒃ ᐸᕐᓇᓂᖅ NILCA-NLCA-ᑎᒍᑦ  
 
NMR ᐊᒻᒪᓗ ᓄᓇᕕᒻᒥ ᐃᓄᐃᑦ ᓄᓇᑖᕐᕕᖓᑕ ᐃᓂᖓ (NISA) ᐱᑦᔪᑎᒋᑦᓱᒋᑦ, NMRPC-ᑯᑦ ᒪᑭᑕᐅᓯᒪᔪᑦ 
ᑭᖑᓂᕐᒥ NILCA-ᒧᑦ ᑎᒥᐅᓂᐊᕐᑎᓗᒋᑦ ᐃᓄᓕᒫᓄᑦ ᐊᐅᓚᑦᓯᔨᐅᓗᑎᒃ ᐱᓇᓱᒋᐊᖃᕐᖁᑦ ᐱᒻᒪᕆᐊᓗᒻᒥᒃ ᐱᔭᑦᓴᒥᒃ 
ᐱᕙᓪᓕᐊᑎᑦᓯᓂᒃᑯᑦ ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᓯᒪᐅᑎᖓᓂᒃ NMR-ᒥ, ᐃᓚᖃᕐᒥᑎᓪᓗᒍ ᐊᑐᕐᑐᓴᒥᒃ AEUO-ᓂ. 
ᐸᕐᓇᓂᐅᑉ ᐱᐅᓯᖓ ᑐᕌᖓᔪᖅ ᐱᕙᓪᓕᐊᓂᕐᒧᑦ ᐸᕐᓇᓂᐅᑉ ᒪᓕᖓᖏᓐᓂᒃ, ᓯᕗᓪᓕᐅᔨᒍᑎᖏᓐᓂᒃ, ᐊᒻᒪᓗ 
ᑐᕌᕐᑕᖏᓐᓂᒃ ᐱᑦᔪᑎᖃᕐᓗᑎᑦ ᓄᖑᑎᕆᑦᑌᓕᓂᕐᒥᒃ, ᐱᕙᓪᓕᐊᑎᑦᓯᓂᕐᒥᒃ, ᐊᐅᓚᑦᓯᓂᕐᒥᒃ ᐊᒻᒪᓗ ᐊᑐᕐᓂᒥᒃ ᓄᓇᒥᒃ 
NMR ᐃᓗᐊᓂ ᐊᒻᒪᓗ ᐃᓱᐊᓂ ᐊᑐᐃᓐᓇᕈᐃᒋᐊᖃᕐᓱᑎᒃ ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᓯᒪᐅᑎᖏᓐᓂᒃ 
ᑕᓯᐅᕐᓯᓚᖓᔪᓂᒃ ᓴᖑᐊᑦᓯᓗᑎᓪᓗ ᐱᕙᓪᓕᖁᑎᑦᓭᑦ ᐊᑐᕐᑕᐅᓂᖓᓂᒃ ᐊᒻᒪᓗ ᐱᕙᓪᓕᐊᑎᑕᐅᓂᖓᓂᒃ NMR 
ᐃᓗᐊᓂ. ᑐᖕᖓᕕᖃᕐᓱᓂ ᑕᒪᖏᓐᓂᒃ NILCA-ᒥᒃ ᐊᒻᒪᓗ NA-ᒥᒃ, ᑐᑭᒧᐊᒍᑎᑦᓯᐊᑐᒥᒃ ᐊᒻᒪᓗ ᐊᑕᐅᑦᓯᑰᕐᑐᒥᒃ 
ᐱᐅᓯᑦᓴᒥᒃ ᐋᕐᕿᓱᕐᑕᐅᔪᖃᕆᐊᓕᒃ NPC-ᑯᑦ ᐊᒻᒪᓗ NMRPC-ᑯᑦ ᐊᑯᓐᓂᖓᓂ ᐱᑦᔪᑎᖃᕐᑎᓗᒍ AEUO-ᓂᒃ, 
ᐊᓯᖃᕋᑎᒃ ᐃᓚᐅᓂᖃᕐᑎᓗᒋᑦ ᐃᓄᐃᑦ ᐱᔪᓐᓇᓂᖃᕈᑎᓂᒃ ᑎᒍᒥᐊᕐᑐᑦ ᑕᒪᒃᑯᐊ ᐱᓇᓱᐊᕐᓂᓕᒫᑦ ᐃᓗᐊᒍᑦ. 
ᓂᕆᐅᑦᑐᒍᑦ ᐃᓗᐃᑦᑐᒥᒃ ᐃᑲᔪᕐᑐᑕᐅᓚᖓᓂᑦᑎᓂᒃ NMRPC-ᑯᓄᑦ ᐊᒻᒪᓗ NPC-ᑯᓄᑦ ᑲᔪᓯᑎᑦᓯᓂᖏᑎᒍᑦ ᐃᒻᒥᒍᑦ 
ᐱᔭᑦᓴᒥᓂᒃ ᐊᑦᑐᐊᓗᑎᒃ AEUO-ᓄᑦ.   
 
 

5. ᐃᓱᓕᒍᑎ 
 

ᑐᖕᖓᕕᖃᕐᑎᓗᒍ ᕿᒥᕐᕈᒍᑎᑦᑎᓂᒃ 2021-ᒥ DLUP-ᒥᒃ ᑲᒪᓂᖓᑎᒍᑦ AEUO-ᓂᒃ, ᓈᒻᒪᓴᕐᑐᒍᑦ ᐋᕐᕿᑕᐅᖁᔭᐅᔪᒥᒃ 
ᓇᓗᓀᒃᑯᑕᕐᒥᒃ AEUO-ᓄᑦ, ᐱᔪᒪᒍᑕᐅᔪᒥᒃ ᐅᐊᕈᑎᒌᒥᒃ ᐊᑐᕐᓂᓕᐅᑉ ᓇᓗᓀᒃᑯᑕᓕᐊᖑᓂᖓᓂᒃ ᐊᓐᓂᓇᕐᑐᓄᑦ 
ᐃᓄᓐᓄ-ᑦᒪᑭᑕᐅᑎᓄᑦ ᐃᓚᐅᑑᑎᓄᑦ, ᐃᓱᒪᑦᓱᑕ ᑖᓐᓇ ᓇᓗᓀᕐᑕᐅᒍᑎᖓ ᓲᓱᑦᓴᕈᑕᐅᓂᐊᕆᐊᖓ ᑐᑭᑖᕐᑎᐅᓂᒃᑯᑦ 
ᐊᒻᒪᓗ ᐊᐅᓚᑦᓯᔨᐅᓂᒃᑯᑦ ᐱᔪᓐᓇᓂᕐᓂᒃ ᑐᓂᓯᒪᔪᓂᒃ ᒪᑭᕝᕕᒧᑦ ᐊᒻᒪᓗ NTI-ᑯᓄᑦ ᐱᑦᔪᑎᖃᕐᑎᓗᒋᑦ AEUO-ᓂᒃ 
NILCA ᐊᒻᒪᓗ NA ᐃᓗᐊᓂ. ᑭᓯᐊ, ᐊᑕᐅᑦᓯᑯᑦ ᐅᖃᕆᐊᓪᓚᕈᒪᒻᒥᔪᒍᑦ ᐳᕿᐊᓲᑎᑦᑎᓂᒃ ᐊᖓᔪᕐᖃᐅᓂᖓᓐᓂᒃ 
ᐊᒻᒪᓗ ᓯᓚᑐᓂᖓᓐᓂᒃ NPC-ᑯᑦ ᐋᕐᕿᓱᐃᓂᕐᒥᒍᑦ ᓄᓇᐅᑉ ᐊᑐᕐᑕᐅᓂᖓᑕ ᓇᓗᓀᕈᑎᖏᓐᓂᒃ ᒪᑭᑦᓯᔪᖃᓚᐅᕐᑎᓇᒍ 
ᐊᑕᖏᓐᓇᓛᕐᑐᒥᒃ ᐊᐅᓚᑦᓯᔨᖃᕈᑎᒥᒃ ᐃᓱᒪᒋᔭᐅᔪᒥᒃ NA-ᒥ ᐊᒻᒪᓗ NILCA-ᒥ.  
 
ᑭᖑᓪᓕᐹᖅ, ᑖᒃᑯᐊ ᐅᓪᓗᒥ ᓄᐅᑕᕗᑦ ᐃᓚᒋᓕᐅᑕᐅᖁᓪᓚᕆᑦᑕᕗᑦ ᐃᓱᒪᓕᐅᕈᑎᖏᓐᓄᑦ ᑲᑎᒪᔩᑦ ᐃᓱᒪᓕᕐᐸᑕ 
2023-ᒥ ᐋᕐᕿᑕᐅᖁᔭᐅᔪᒥᒃ ᓄᓇᕗᑦᒥ ᓄᓇᐅᑉ ᐊᑐᕐᑕᐅᓂᖓᑕ ᐸᕐᓇᓯᒪᐅᑎᖓᓂᒃ.  

6. ᐃᓘᓐᓈᒍᑦ ᐅᓕᓪᓀᕈᑎ - ᒪᑭᕝᕕᒃ 
 
ᒪᑭᕝᕕᒃ ᐱᖕᖑᑎᑕᐅᓯᒪᔪᖅ 1978-ᒥ ᐱᖁᔭᒧᑦ ᒪᑭᑦᓯᔪᒧᑦ ᒪᑭᕝᕕᐅᑉ ᑎᒥᖓᓂᒃ (CQLR., c. S-18.1). ᒪᑭᕕᒃ 
ᐃᓕᑕᕆᔭᐅᔪᖅ ᐃᓄᐃᑦ ᑭᒡᒐᕆᔭᖓᓂ JBNQA-ᒥ. ᖄᖏᕐᓂᑯᑦᑎᐅᒐᓂ ᑎᒥᐅᑦᓱᓂ, ᑎᓕᔭᐅᒪᒍᑎᒻᒪᕆᖓ 
ᓴᐳᒻᒥᓂᕐᒨᓕᖓᔪᖅ JBNQA ᓱᓕᑎᑕᐅᓂᖓᓂᒃ ᐊᒻᒪᓗ ᑲᔪᓯᓕᕐᑎᑕᐅᓂᖓᓂᒃ. ᐱᓇᓱᐊᓲᖑᒻᒥᔪᖅ 
ᐱᔪᓐᓇᓂᖃᕈᑎᖏᓐᓂᒃ ᑯᒻᒪᓲᑎᖏᓐᓂᓗ ᓄᓇᕕᒻᒥ ᐃᓄᐃᑦ ᐱᕕᖃᕐᑎᑕᐅᓂᖏᑎᒍᑦ ᐊᓯᐊᓂ ᐱᖁᔭᕐᔪᐊᓄᑦ 
ᓴᐳᒻᒥᔭᐅᔪᒥ ᓄᓇᑖᕐᓂᒧᑦ ᐊᖏᖃᑎᒌᒍᑎᒥ, NILCA-ᒥ. ᒪᑭᕝᕕᒃ ᑫᓪᓗᐊᑎᐅᔪᖅ ᐱᐅᓕᑦᓯᒪᓂᕐᒥᒃ ᐃᓄᐃᑦ 
ᐃᓗᕐᖁᓯᖓᓐᓂᒃ ᐊᒻᒪᓗ ᐅᖃᐅᓯᖓᓐᓂᒃ ᐊᒻᒪᓗᑦᑕᐅᖅ ᐃᓗᓯᕐᓱᓂᕐᒥᒃ, ᖃᓄᐃᖕᖏᓂᕐᒥᒃ, ᐊᔪᕐᓴᓂᐅᑉ 
ᐃᑯᓪᓚᑎᑕᐅᓂᖓᓂᒃ ᐊᒻᒪᓗ ᐃᓕᓐᓂᐊᑎᑕᐅᓂᖓᓂᒃ ᐃᓄᐃᑦ ᓄᓇᕕᐅᑉ ᓄᓇᓕᖏᓐᓂ. ᓵᖕᖓᔭᓕᒃ 
ᐱᓂᐊᕐᓂᓕᕆᓂᒃᑯᑦ, ᐃᓄᓕᕆᓂᒃᑯᑦ ᐊᒻᒪᓗ ᒪᑭᑕᐅᑎᓕᕆᓂᒃᑯᑦ ᐱᕙᓪᓕᐊᑎᑦᓯᓂᕐᒥᒃ ᓄᓇᕕᐅᑉ ᓄᓇᖓᓂᒃ. ᒪᑭᕝᕕᒃ 
ᓱᓕᒋᐊᓪᓚᒃ ᑎᓕᔭᐅᒪᒻᒥᔪᖅ ᐊᐅᓚᑦᓯᔪᑦᓴᐅᓱᓂ ᕿᒻᒪᖁᓯᐊᓂᒃ ᑮᓇᐅᔭᕐᑖᖑᓯᒪᔪᓂᒃ ᐃᓄᓐᓄᑦ ᓄᓇᕕᒻᒥᐅᓄᑦ 
ᓄᐃᑕᐅᑦᓱᑎᒃ JBNQA-ᒧᑦ, ᐊᒻᒪᓗ ᐊᑐᕐᑎᓯᓂᕐᒥᒃ ᐊᒻᒪᓗ ᑐᖕᖓᕖᕈᑎᖃᕐᓂᒥᒃ ᑖᒃᑯᓂᖓ ᑮᓇᐅᔭᓂᒃ 
ᑫᓪᓗᐊᖏᓐᓇᓗᓂ ᒪᑭᑕᐅᑎᑎᒍᑦ ᓄᓇᕕᐅᑉ ᓄᓇᖓᑕ ᐱᕙᓪᓕᐊᓂᖓᓂᒃ ᐃᑲᔪᕐᓯᓂᕐᒥᒃ ᓄᐃᑕᑦᓯᒍᑎᒋᓗᒍ 
ᐱᖕᖑᐃᒍᑎᓄᑦ ᐃᓄᐃᑦ ᐊᐅᓚᑕᖏᓐᓂᒃ ᖃᑭᓴᐅᑎᓂᒃ. ᐃᓚᐅᔪᑦ ᒪᑭᕝᕕᐅᑉ ᑲᑎᒪᔨᖏᓐᓄᑦ ᐃᓚᖃᕐᖁᑦ ᖁᓕᓪᓗ 
ᐱᖓᓲᔪᕐᑐᓗᓂᒃ (16) ᓄᓇᓖᑦ ᑭᒡᒐᖏᓐᓂᒃ ᐊᒻᒪᓗ ᑕᓪᓕᒪᓂᒃ (5) ᐳᕐᑐᓂᕐᓴᓂᒃ ᑲᑎᒪᔨᓂᒃ ᑖᒃᑯᐊ 
ᓂᕈᐊᕐᑕᐅᓯᒪᑎᓪᓗᒋᑦ ᐃᓚᐅᔪᓕᒫᓄᑦ JBNQA-ᒥ. ᐃᓚᐅᔪᑦ ᒪᑭᕝᕕᒧᑦ ᓱᓇᒥᑦᓯᕗᑦ ᓄᓇᕕᒻᒥ ᐃᓚᐅᔪᓕᒫᓂᒃ 
JBNQA-ᒥ.  


